
〈道關津難渡欲騁韓盧時無狡兔。衆塗圮塞投足何錯於是氷子釋然乃悟曰富貴人之所欲貧賤人之所惡僕少長於孔顔之門乆處於清寒之〉

〈路不謂熱勢自共遮錮敬承明誨服我初素彈琴詠典。以保年祚伯成延陵高節可慕丹轂烕族吕霍哀吟。朝榮夕滅旦飛暮沉聃周道師巢由德〉

〈林豐厔蔀家。易著明箴。人薄位尊積罰難任三却尸𣈆。宋華咎深投局正幅實獲我心是時王政陵遲官才失實君子多退而窮處遂終于里閭元〉

〈康初松滋令吴郡蔡洪字叔開有才名。作孤奮論與釋時意同。讀之者莫不歏息焉楊正𢖍音義污音烏瞿其遇反韍甫勿及緼褐上於問反儜女〉

〈耕反耨奴豆反泓噌疾陵反又則登反鎗鎗初庚反脢胎音梅僂垢上力口反下音苟嘲哮上張交反下許交反輼蠢。於粉反下尺允反痷婪上〉

〈烏含反下盧含反眂𤋇上支反廣疋視也拉盧合反嗛閃上力冉反下舒歛反嗆啍七鄉向良二反闒茸上土蓋反下而勇反饕音叨諍音爭𪖷〉

〈𪖐上廖去聲下五弔反惛音昏圮音破〉

王接〈晉書列傳。接字祖游。河東猗氏人。漢京兆尹尊。十世孫也父蔚。世脩儒史之學。魏中領軍曹義作至公論。蔚善之。而著至機論。〉

〈辭義甚美。官至夏陽侯相接。㓜䘮父。哀毁過禮。鄉親皆歏曰。王氏有子哉。渤海劉原爲河東太守。好奇以旌才爲務同郡馮收試經為郎七十餘。薦〉

〈接於原曰。夫驊騮不總轡。則非造父之肆。明月不𣴑光。則非隋侯之掌。伏惟明府苞黄中之德。耀重離之明。求賢與能。小無遺錯。是以鄙老。思獻所〉

〈知。竊見處士王接岐嶷儁異。十三而孤。居䘮盍禮。學過目而知義。觸類而長斯玉鉉之妙味經世之徽猷也。不患玄黎之不啓。竊樂春英之及時。原〉

〈即禮命。接不受原乃呼見曰。君欲慕肥遯之高邪。對曰接薄祐少孤。而無兄弟。母老疾篤故無心爲吏及母終。柴毁骨立。居墓次積年。備覧衆書多〉

〈出異義性簡率不脩俗操。鄉里大族多不能善之。唯裴頠雅知焉。平陽太守柳澹散騎侍郎遐尚書僕射鄧攸。皆與接友善。後爲郡主簿迎太守温〉

〈宇。宇奇之。轉功曹史州辟部平陽從事。時泰。山羊亮爲平陽太守。薦之於司隷校尉。王堪出。補都官從事永寧初。舉秀才。友人滎陽潘滔遺接書曰。〉

〈摯虞卞玄仁並謂足下應和鼎味。可無以應秀才行接報書曰。今世道交䘮將遂剝亂。而識智之士。鉗口韜筆禍敗日深。如火之燎原其可救乎。非〉


〈榮斯行。欲極陳所見。兾有覺悟耳是𡻕三王義舉惠帝復阼。以國有大慶天下秀孝一皆不試。接以爲恨除中郎。補征虜將軍司馬蕩陰之役侍中〉

